Errenteria herria,
memoriaren alzheimer

IX. Mariasun Landa sariak:

“Emakumeen begirada onenari saria”, 2019

. Eli Etxabeguren Aranzabal ‘

istoria handiko herribatek memoria ariketa
H sakon eta anitza egin behar du. Errenteria
historia handi eta luze bat duen herria dugu.
Ordea, haren memoriak, alzheimerrak pertsona
zaharrengan nola, hutsune zabala eragin du
herriaren memorian: emakumeok izan dugun
papera.

Gizonen historiaizan da orain artekoa Errenterian,
baina hori guztia aldatu behar da. Errenteriaren
memoria osatu nahi dugu lan honekin, gure
identitatea; hainbestetan entzun den “Belfast
txiki” horri emakume izaera ere gehitu behar
diogu. Bizipen eta historia asko ezkutuan
gelditu dira eta lan honek azaleratu nahi ditu eta

TALDEAREN AGIRIA

daukaten balioa eman. Historia berridatzi behar
da emakumeon ikuspuntua eta parte hartzea
kontuan harturik. Gordetako historia handi
horren ale txiki bat aurkeztuko dugu.

Trantsizio garaira egingo dugu atzera,
Errenteriako herrira, ekaitz luze eta trumoitsu
baten ostean, kolorez, esperantzaz eta ilusioz
beterikora. Ekaitzak, ordea, ez zuen tregua txiki
bat besterik ekarri. Laster itzuli ziren jipoiak,
atxiloketak eta erailketak. Labur iraun zuten
ilusioa eta esperantza bezalako emozioek;
laster bilakatu ziren mila forma eta koloretan
antolaturiko mugimendu sozial eta politikoen
borrokan.

Ekaitzak parez pare egin zuen topo herri 0so
baten erresistentzia batu zuen lubakiarekin:
Asamblea de Errenteria. Trumoi eta tximista
ankerren artean, 1979ko azarotik 1980eko
maiatzera ekaitzak forma berezia hartu
zuen Errenteriako emakumeentzat. Ekaitzak
emakumeen gorputzak guda arma gisan

erabili eta konkistatu zituen, haren aurpegi
zital eta gordinena erakutsiz. Zazpi hilabeteko
zaparrada itogarri haren testuinguruan, hiru
emakume gazterengan gorpuztu zen uholdea.
Ekaitzak une hartan Batallén Vasco Espanol eta
Grupos Armados Espaioles izenak hartu zituen;
gupidarik gabe hiru emakumeren bahiketa,
tortura eta bortxaketa bere egin zituztenak.

Tximista moduan iritsi ziren eraso hauek forma
etasoinuberberakizanzituzten; modusoperandi
berean erasotu zuten herria. Estatuaren
estolderiak emakumeen gorputzetara jo zuen
zuzenean baina haien xede argia beste bat
zen: herri oso bat desegitea. Hala, Errenteriako
herrian antsietatea eta beldurra zabaldu zen.

Indar parapolizialek ez zuten imajinatzen,
beldurra eta haserrearen poderioz, sortuko
zen agentzia eta erresistentzia feminista.
Ez zuten espero haiek sortutako psikosiak
erantzun koloretsu eta indartsua izango zuenik.
Ez zuten espero emakume aurpegia zuen

ostadarrak zerua argitzeko hautu politiko eta
pertsonala egingo zuenik. Izena eta izana hartu
zuen Errenteriako Emakume Taldeak (Grupo de
Mujeres de Renteria) indarberritu zen horrela.
Pairatzen ari ziren biolentzia gordinari aurre
egiteko emakume taldea zen. Errenteriako
emakume ugari elkartu zituen, norabide berean
lanean; ordurarte ikusi gabeko errealitateak
sortuz. Lehena Greba Orokor bat izan zen.
Emakumeek gudaren lehen lerroa hartu zuten,
haien aldarrikapen eta borroka feministak lau
haizetarazabalduz eta herri oso batilezio handia
emanez. Gerra zikina egiten ari zirenei indarrez
egin zieten aurre. Gauez, zein egunez, kaletik
ibiltzea ezinezko egin nahi zieten inkontrolatuei
aurre egin. Toma de La Calle izenpean antolatu
zuten hurrengoa. Emakumeak kalera atera eta
kaleak eurenak egin zituzten, oinarrizkoenak zi-
ren eskubideak aldarrikatuz. Argi zuten: psikosis
egoera horrek ez zituen kokilduko, ez ziren
etxean geldituko eta haienak ziren espazioak
berreskuratzeko erresistentziak sortzeari ekin
zioten.

Estatuaren erasoen oinarria eta xedea ulertu
eta haren kontrako borroka hartu zuten
bere gain emakumeek. Haien garrasien
mezuak argiak ziren: “emakumeen gorputzak
ez dira lurralde baten konkistarako erabil
daitezkeen guda armak”. Bizi zituzten erasoen

aurrean haien borrokarako eta antolakuntza
politikorako hautu argia azaldu zuten.
Erresistentzia teoriko eta praktiko haren
aurrean, indar okupatzaileek ez zuten beste
aukerarik izan Errenteriako herritik alde egitea
baino.

Irabazi zuten borroka hura, eta gaur beste
borroka bat irabaztera goaz: Errenteriako
herriak, emakumeen paperari eta identitateari
loturik duen alzheimerra borrokatzea. Haien
memoria, gure memoria, berreskuratzera
gatoz. Iraganean irabazitako borroka bakoitza
plazara aterako dugu, eta kolore asko dituen
herri-memoria honi kolore morea gehitu.
Haiei zor diegu orain garena, orain herri hau
dena. Herria ez baita herri izango emakumeon
memoriak argitara ateratzen baldin ez baditu.
Amaitu da memoriaren alzheimerra, amaitu
da memoria ariketa androzentrikoa; orain,
gure garaia da, herri izaera zabal, inklusibo
eta feminista baten garaia da. Eskerrik asko
Errenteriako Taldeari, herrian
emakumeok baldin bagara, hein handi batean
haiek izan zirelako da.

Emakume

